
 مزگەوت 

ێنی پەروەردەکردن و فێر بوونی خوێندن  دامەزراندنی خوێندگەی مۆدێرن، شو   بەر لە 
اڵی شاعیران و زانایان، مزگەوت، خانەقا،  م بریتی بوون لە ماڵی مامۆستاکانی ئایینی،  

و حوجرەکان و... کە هەم لە شار و هەم لە گوندەکاندا هەڵسوورانیان هەبوو. بەشی  
بوون،  ن هەرە زۆری خەڵک   بووبێ،  ئ ەخوێندەوار  بەڕێکەوت  رووداوێکی  وەنەبێ  ەوەش 
 لەوی بوو لە ناوچەکەدا.  ە تێکی نەخشەکێشراوی ڕیژیمی پەه ە بەڵکوو ئەمە سیاس 

زۆری   گرینگییەکی  دا  کوردەواری  لە  و  ه مزگەوت  نوێژ  شوێنی  لەوەی  جگە  ەبووە. 
ندەواری و زانست بووە،  خواپەرستی بووە، ماوەیەکی درێژ تەنیا جێگەی فێر بوونی خوێ 

کورد  ئەدیبەکانی  و  نووسەر  و  شاعیر  چلەکان    زۆری  کوتایی  مزگەوتان تا    دا   ـلە 
خستنی    پێگەیشتوون.  بەلادا  و،  پڕسە  و،  خەڵک  کۆبوونەوەی  شوێنی  ئەوەش  سەرای 

مزگەوتەکان   دوانگەی  لە  بووە. مەلاکان  بیرورای خەڵک  ناکۆکی  لە  کار  توانی  ئەیان 
 بکەن. 

:  ر اضطراب " دەنووسێ خەلیل فەتاح قازی لە کتێبی بیرەوەریکانی خۆیدا " سالهای پ 
بە دوو بەش بوون    ەوت بوو، فەقێکان ی مەلای مزگ ئەستۆ لەسەر    دەرس کوتنی فەقێکان 

دیکە کە      ووین  کە پێیان دەگووتن " سوختە "، و دەستەی  ـیەک دەستە: سەرەتایی ب 
 خوێندنی باڵاتریان هەبوو پێیان دەگووتن ' موستەعد ".  

زۆر  وە    ئان ر تی قو ە لە: قەرائ   ن بوو   ن بریتی ت، دەرسەکا " موستەعدە "کان دەرسیان دەگو 
زمانی   زمانی  کەم  نەحوی  و  سەرف  خوێندنی  بە  پێدەکرد  دەستیان  دوایی  فارسی، 

وەزع و   مــەنتیق،  قە، کــــەلام، ی ـەلسەفــە، ف ـلووم و تــــەفسیر، حیکمەت، ف عـــەرەبــی، ع ـ
 ئیستعارە...  

دەرسیان لە    نەفر، فەقێ   ٣٠٠دانیشتووی هــەبوو  هەزار نەفر    ٨ەو کات کە  ئ ەهاباد  لە م 
 *   ێند. مزگەوتەکان دەخو 

 خانەقا  

ت   " کتێبی  لە  هێمن  دەنووسێ مامۆستا  "دا  روون  و  سەردەمانە  اریک  ئەو  خانەقا   :
خەڵک دەهات و دەڕۆیی و کەس هەقی بەسەر کەسەوە نەبوو. فەرق و  اوەدان بوو. ئ زۆر 

جیاوازی زۆر کەم بوو. جارێکی دیکەشم گوتووە و دووپاتەی دەکەمەوە دەتگووت کەشتی  

نووحە، لە هەموو توو و تۆرە و ڕگەزێکی لێ بوو، پەنای بێکەسان و لێقەوماوان و ئاواران  
مەلا، سەید، زانا، خوێندەوار، چەتە، دز،    بوو. پیاو چاک، خۆپارێز، دیندار، موسڵمان، 

ەل، تەنانەت بێ دینیش لەبن میچێک  ، شێت، بێکارە، پەککەوتە، کویر، ش پیاوکوژ، نەزان 
دا کۆببوونەوە و پێکەوە دەژیان و هەموو یەک جیرە نانیان وەردەگرت. ئەفغانی، فارس،  

کوردستانی لێ    ی ان هیندیشی لێ بوون. کوردی هەموو ناوچەک تورک، ئازەری، و تەنانەت  
زەحمەت   ــب  بە  واهەبوون  هی  و  دەکرد  قسەیان  جۆر  بە  جۆر  شێوەی  بە  کە  وون، 

 تێکدەگەیشتن.  

ناوبان  بە  زانا  و  گەورە  ئەو سەردەم  ـپیاوی  فەوزی،    ی گەکانی  مامۆستا  وەک  موکریان 
سەیفی قازی، پێشەوا قازی محەمەد، حاجی مەلا موحەمەدی شەرەفکەندی، عەلیخانی  
ئەمیری، بەتایبەتی ئاغا خوێندەوار و زاناکانی فەیزوڵڵا بەگی هاتووچووی خانەقایان  

مەلای گەورە گەورەی لێ بوون و  دەکرد و بە مانگ و دوو مانگ لەوێندەری دەمانەوە.  
رسیان دەگووتەوە، پڕ بوو لە " سوختە " و " موستەعیدی " باش. کەسێک ویستبای  دە 

 بخوێنی و شت فێر بــێ جێگای خوێندن و شت فێر بوون بوو. 

ناو فەقێ یان بەڕاستی    ی : ژیان "دا دەنووسێ جێور م " چێشتی  مامۆستا هەژار لە کتێبی 
تێک دادەنین، بە بروای  سەرنج ڕاکێشە. ئەگەر کۆمەڵێکی هاوزمان و هاووڵاتی بە میللە 

من   باوکی  وەک  مەلایەک  هەر  سەربەخۆن.  میللەتێکی  مەلا،  نەبوونە  تا  فەقێش  من 
دەیەوێ کوڕەکەی جێگەی بگرێتەوە، زۆر کەسی نەخوێندەواری بە ئیمانیش کە خۆشیان  
لە مەلا و یاسین خوێندن هاتوە، کوڕیان دەنێرنە ناو فەقێ یان. زۆربەی فەقێ کوڕە  

هەژاری جوتیارن. دەچنە حوجرە دەبێ سواڵی نان لە ماڵان بکەن. بەشی    بێوەژن و کوڕە 
ەن کە بەهاران و پایزان بە ئاوایی و هۆبانەوە دەگەڕێن،  ک جلک و شمەک لە راتوە پەیدا  

رۆن و پەنیر و کەشک و توتن سواڵ بکەن و خۆیانی پێ پۆشتە کەنەوە و شەکر و چای  
 بەشیان بدەن.    و ا ر بکەن. خەڵک لە زەکاتی گەنم و د   پێ دابین 

ساڵەوە بۆتە باو، زۆر کەم وایە ئاڵوگۆڕ  خوێندنەکەیان چۆنە؟ چەند کتێبێک لە سەتان 
لە   هەر  گوتنەوەش  دەرس  نەگۆڕاوە.  ساڵ  سەتان  بە  دەرس  بەرنامەی  یانی  بکەین، 

بەرن  هەرگێز  و  بوون  خوێندن  فێرە  کتێبانەوە  لەو  کە  ئەوانەیە  تازە   ـعۆدەی  امەی 
دەسکاری تێدا دەکار نەکراوە. نە فەقێ تێدەگا چی خوێندوە و نە مامۆستا خۆی  کردنەوە  

حەوت    و دەزانی چی بە دەرس کوتووتەوە. لەسەر فەقێ یەک یان دوان هەل دەکەن کە لە 
ووی لە هەوەلی ڕێگە لە   ــخوانی رۆستەمە دەرچن و ببنە مەلای باش. ئەوەی دیش هەم 

پێکی خوێندن و ئیمتحانی سێ مانگە و  ڕێگ و   ەوتوون، ناوەڕاست بەجێ ماون و سەر نەک 
ۆی و خۆی تەنبەڵ و ناتەنبەڵ بە یەک ڕێدا   ـمانگە و ساڵانەیان هەر نەبیستووە، خ   ش شە 

 دەرۆن. 

                  

 
 مامۆستا هەژار                                               

تا پێش دامەزراندنی یەکەم مەدرەسە، دەرس خوێندن غەیرە ئایینی کاڕێکی دروست  
 نەبوو و زۆربەی مەلا و مامۆستایان دژی دامەرزاندنی مەدرەسە بوون. 

و چی لێ    ست ، و چی دەوی چ بوو   اف . ک ێ ژ   ی ە ەل سی لە کتێبی " کۆم مەلا قادر مودەڕی 
غەیرە ئایینی کارێکی دروست    دا دەڵێ: خوێندنی دەرسی ١٠لاپەڕەی      " ؟ هات  بەسەر 

ناوەندی ( ئیدی بە جارێک کافر دەبوو. کە  ۆلی   ـنەبوو، کە یەکێک چووبا دەبیرستان ) پ 
دەیانگوت: فلانە کەس    خڕ بوونی زەوی هەبا یان گووتبای عەرزە دەسوورێ بڕوای بە  

 پەرستی.   گەڕاوەتەوە سەر شوێنی ئاور 

: وەکی  ووسێ دا دەن ٢٦خەلیل فەتاح قازی لە کتێبی " سالهای پر اضطراب " لاپەڕەی  
مەلاکان دژی بوون و  باس دەکەن، پێش ئەوەی یەکەمین مەدرەسە دروست بێت زۆربەی 

زەنگی مەدر دەیان  م گوت  لە  وە  کلیسا دەچی  زەنگی  موسڵمانان    ی رەسە ەد ەسەی وەک 
 *   ێ. بدر   نابێ زەنگ لێ 

 
 ١٩١٦ـ  ١٢٩٥ی  مەدرەسەی سەعادەت ساڵ                                 

 موحیب مەهابادی وەرگیراوە ز  بەڕێ   فەیسبووکی   لە لاپەڕەی   : وێنە                 

 سەعادەت    ی ەدرەسە م   

 
   ١٩١٥ـ    ١٢٩٤ساڵی  ەعادەت "  ی مەدرەسـەی" س ن د ن ەزرا م مەهابـاد، ڕۆژی دا            

عی ـ سەید جامی جەعفەری ـ ؟ ـ ؟  ی اف  ـ: میرزا ڕەحمت ش بۆ ڕاست   دانیشتووان لە چەپەوە 
ونعم ـ ئەدیب   ــلامی ـ قازی م ئیس   و شێخ   ەسەن سەید ح   ـ مەلا محەمەد تورجانی زادە  ـ

 تەبرێزی ـ قازی عەلی  

سالح   حاجی  ـ  شاتری  مستەفا  حاجی  چەپەوە:  بۆ  ڕاست  لە  دانیشتوو  دووەم  ڕەدیفی 
 موشیری  

پشتی سەری قازی عەلی لە دەستی ڕاست: حەسەن نانەوازادە و دەستی چەپ: عەلی  
 عیسا زادە 

   بووکی بەڕێز کاک محەمەد جەعفەری وەرگیراوە. ەیس ە لاپەڕەی ف ل وێنە:  

 شوێنی مەدرەسەی سەعادەت 

:  دا دەنووسێ ١٣٩٦ساڵی   ٣ڵ " ژمارەی  محەمەد سەمەدی لە وەرزنامەی " کەشکۆ سەید  
ئ  کەوین،   " سەعادەت   " مەدرەسەی  شوێنی  یەکەم  وەدوای  بمانهەوێ  کات  ەو  هەر 

حاجی ساڵح موهاجری،    ا سوڵتانیان، ماڵی  ـدەڵێن: ماڵی میرزا مستەف   جێگایانەمان پێ 
جاع  نای روبەروی حەمامی شو ی  ـیا ب عی،  ی مینی، ماڵی میرزا مەعروف شاف ماڵی قادر ئە 

کەس     هەر   ەمیدی، ح   ی درویش، یا کتێبفرۆشی قادر ەوتی شا الملک، یا خانووی نێو مزگ 
  کە   ە ی . زیاتر لە یەک سەدە ێ بە مەدرەسەی " سەعادەت " دادەن   ەو جێگایانە ل یەکێک  

 ە. دیار نا ئێستاش بە دروستی جێگا و شوێنی ئەو مەدرەسەیە  

دا  دک   " آسو  دکتر  ماجـرای  پر  خاطرات   " کتێبی  لە   " ئاسۆ   " زادە  مەحموود  قادر    تۆر 
: مەدرەسەی " سەعادەت " لە ماڵی میرزا مستەفا پینەچیان دا بوو کە نیزێک  دەنووسێ 

 قەبرستانی مەلا جامی بوو. 

" ل.  کتێبی " سا خەلیل فەتاح قازی لە   : مەدرەسەی  دا دەنووسێ ٢٦لهای پر اضطراب 
وکانێکی بچووکی   ە ماڵی ئاغای محەمەد ئیقبالی بوو. کاک محەمەد دو ل "سەعادەت "  

پێش و زۆرتری قوماشەکانی دابوو    بەزازی هەبوو، چون دووکانەکەی بە چاکی نەدەچۆ 
  ی بەرێن بوو بە ئیجارە ەورە و پان و  ۆی کە زۆر گ ەی خ تەریان، خانووک بە قەرز بە مش 

 *   دابووی بە مەدرەسەی " سەعادەت ". 

دا  ٦.  پەڕەی ەکانی محەمەد شاەپەسندی " لا ی پەسندی لە کتێبی " بیرەوەری محەمەد شا 
نزێک    : دەنووسێ   " ڕزگەیان   " گەڕەکی  لە  قوتابخانەکەم  دووەمی  و  ئەووەڵ  پۆلی 

لە   قوڕمیش  عەزیز  خانووی  بەگ،  ڕوستەم  "  مزگەوتی  سەعادەت   " قوتابخانەی 
ە، و پۆلی پێنج و شەشم لە قوتابخانەی " سەعادەت " لەپەنا ماڵی موهاجیری  م خوێندوو 

 خوێندووە. 

: من لە ئاخری ساڵی  انی خۆیدا دەنووسێ یەک ی ئاغا سەید قادر جەعفەری لە بیرەوەر 
کات لە  ەسەیەک بوو کە ئەو ر ە تەنیا مەد " ک هەتاوی لە مەدرەسەی" سەعادەت    ١٣٠٤

وو،  وو ناونووسیم کرد. بابم لەگەڵ ب ب ەزرا م پێشتر دا  ساڵ  وار  ـاد هەبوو و سێ یا چ اب ەه م 
م شو  حەس ە ر ەد ێنی  و  خۆش  و  گەورە  عیمارەتی  دی   ار سەکە  حەوزێکی    وی و  و  گەورە 

 بوو.    دا گەورەش لە تاقی دووەم حەسارەکە 

باکوو   ە ل   مەدرەسەکە  ک ر بەشی  لە  بەگ،  رۆستم  مزگەوتی  مەلا  ی  عەبدوڵڵا  ووچەی 
دوایی    ە ، ئەو خانوو ە لە ماڵی ئێمە زۆر دوور نەبوو بوو. مەدرەسەک ەراری گرت سی ق دەڕی مو 

 ڕا سازکردەوە. ی و بیناکەی لەسەرسەدر قازی کرێ خانمە خانمە کچی  

 ساڵی دامەزرانی مەدرەسەی سەعادەت 

لێکۆڵ  پێی  مێژووی  ئ نەوەی  ێ بە  لە  ئاورێک  کتێبی  لە  سەمەدی  محەمەد  سەید  اغای 
ق   "   ەهاباددا م  الملک  م مکرم  ط ق ـائم  تەو  " ی باطبائ ام  فەرمانداری  ساڵی  ر کە  بووە  ێز 

ۆ بە ناوی مەدرەسەی  ن بە شێوەی ئەمڕ ەم مەدرەسەی مۆدێڕ یەک   ١٩١٥ی هەتاوی  ١٢٩٤
برێزی  اوی ئەدیب تە زرینێ، و کەسیکی بەن ە شاری " مەهاباد " دادەمە " سەعادەت " ل 

بووجە و دارایی مەدرەسەکە لە لایەن یارمەتییەکانی خەڵک و    ی دادەنێ. بە مودیر بۆ 
 دەوڵەمەندەکانی شارەوە دابین دەکرا. 

رێزی " جێگەی خۆیدا بە  ەب اغای " ئەدیب ت ئ   واتە دوای دوو ساڵ   ١٩١٧ـ    ١٢٩٦ساڵی  
ەڕێز و  زۆر ب   رۆڤە  ـانم ) شوجاعی ( کە یەکێک لە م  ـی خ میرزا " یوسف شوجاعی "، باب 

  ١٩٢١ـ  ١٣٠٠اڵی  ـمەهاباد بووە. ئاغای شوجاعی تا س   ی ئیدارەی فەرهەنگ   ی ازنشستە ب 
 مەدرەسەی " سەعادەت " بەرێوەدەبا.   خاوەنیدا لەوپەڕی سەداقەت و  

ی بوو، مرۆڤێکی   ـسە ئاغای شوجاع ە ر ەد : مودیری م ەعفەری دەنووسێ ئاغای سەید قادر ج 
و تورک زمان و خەڵکی تەورێز بوو.    ند و بارێک ئەندام، ە زۆر قەد بلی ساڵە ک   ی تەمەن س 
کە باسەواد و مامۆستا بوو، مێردی بە کاک مستەفا داودی کوڕی  اغای شوجاعی  ) کچی ئ 

 مام یوسفی قەساب کرد (. 

ساڵ بە    ٤٥ووت، پیاوێکی تەمەن  ە کە مامۆستاش بوو و دەرسیشی دەک نازەمی مەدرەس 
بەنێو  خەلیل  کاک  کوڕی   (  " فاڕووقی  خەلیل   " میرزا  کە  ناوی  فاڕووقی  محەمەد  ی 

و   کرد  دوایی  کۆچی  پێش  ساڵ  چەند  کە  بوو  سەبت  ئیدارەی  بازنشستەی  کارمەندی 
 دانیشتووی وڵاتی ئاڵمانە و لەوی دژی (.   کەی دیکەشی کوڕە 

ئەو    ک بوو بەنێوی میرزا " ئیبراهیم "، لە مامۆستایانی دیکە کە لەبیرم ماون، گەنجێ 
اد، زۆر دڵگەرم بەکاری  ، ئینسانێکی باسەو گەنجە یەک ساڵ بوو کە ببوو بە مامۆستا 

  بەنێوی    ماوە، بەڵام ئەوەی کە لەبیرم دێ براێکی هەبوو من بەس نێویم لەبیر    خۆی، 
عەلی کە تا پێش شۆڕشی ئێران زیندوو بوو، و کاری خەیاتی دەکرد. گویا بابی ئەو دوو  

ێنی دووکانی ئوستادی خەیات  اد. شو کەسە زۆر خۆش نێو و بەنێوبانگ بوون لە مەهاب 

حوسێنی    ەید عەزیز  ـای س ی رووبەرووی دووکانی ئاغ  ـع ی اف  ـش   ڕەحمەتی   لە قیسەریە میرزا 
و قەت    بوو. میرزا " ئیبراهیم " بە نهێنێ و دوور لە پیاوەکانی دەوڵەت چوو بۆ عێراق 

و  تا چەند مانگان لەگەڵ نۆکەرێک دەچوومەوە بۆ مەدرەسە،    نەگەڕایەوە بۆ مەهاباد. 
مدا. بەڕاستی زۆر حەزم لە خوێندن هەبوو. شێوەی خوێندن  و بۆ هاتنەوەش، دەهاتن بەدو 

و کوتنی دەرسی ئەوکات لەگەڵ ئێستا زۆر جیاواز بوو. ) د ـ بچووک و د ـ گەورە ( ئێستاش  
ماوەیەکی کەم دەمتوانی دیکتە کە    نەکردووە. من دوای هەر لەبیرم ماوە و فەڕامۆشم  

 * کووت بێ هەڵە بنووسم و نمرەی باشی لێ وەرگڕم. مامۆستا بە ئێمەی دە 

 
 ئاغای سەید قادر جەعفەری                                       

 وێنە: لە لاپەڕەی فەیسبووکی بەڕێز کاک محەمەد جەعفەری وەرگیراوە 

 ١٩٢٣ـ    ١٣٠٢مەدرەسەی سەعادەت ساڵی                                    

ـ  ٣تای دەرسی دینی (  ـ مەلا ئیبراهیم قازی ) مامۆس ٢ـ مەلا ئەحمەد تورجانی زادە  ١
   ـ٥لقوزات ) بەرپرسی ئیدارەی فەرهەنگ (  و یف ە ـ س ٤دیر مەدرەسە (  و ) م یوسف شوجاعی 

اوەری رئیس   ـوش  ــ قازی محەمەد ) م ٦ە (  ـۆستای حیساب و هەندەس م سلام ) ما ئی سـەدرول 
 مامۆستای ئەدەبیات و خۆش نووسی ( خانی )  ر ـ میرزا عەبدوڵڵا سە ٧فەرهەنگ (  

 اد در آیینەی اسناد تاریخی، فریدون حکیم زادە  ــە کتێبی ساجبڵاغ مکری، مهاب  ــوێنە: ل 

بۆ    ١٩٢١ـ    ١٣٠٠ساڵی   خوێندنگەیە  ئەم  دا  شکاک  ئاغای   " سمکۆ   " هێرشەکەی  لە 
دەست بەکار دەکاتەوە    ە نوێ ەوەی شار سەرل پاشی ئەهون بوون ێتەوە و  ۆدەکر ک ماوەیەک  

 * کە. شوجاعی دەبێتە مودیر مەدرەسە   و دیسان میرزا یوسف 

فرهنگ    اریخ  ی کتێبی " ت ٥٥لە لاپەڕەی    ١٩٢٨ـ    ١٣٠٧اڵی  ەدرەسەی سەعادەت س م وێنە:  

 و ادب مکریان " بەرگی دووەم، نووسینی: ئیبراهیم ئەفخەمی وەرگیراوە. 

ـ  ٢حی  و ـ ئەحمەد فتو ١کەسن و لە ڕیزی دووەم دانیشتوون و لە ڕاستەوە:    ٩مامۆستاکان  
ـ میرزا  ٦  ـ قازی محەمەد ٥  ـ یوسف شوجاعی ٤ەتاح قازی   ــ خەلیل ف ٣جەلیل فاڕووقی  

 ـ ڕەحیم لەشکری. ٩لی  ازی ـ عەبدوڵڵا ف ٨سی  ادر مودەڕی ـ ق ٧ئیبراهیم قازی  

 هەنگ سەیفولقوزات سەرۆکی ئیدارەی فەر 

ورد دەبێتە  ک ناوداری    ی ووحانی و شاعیر و ئەدیب ڕ لقوزات (  و ف ی قازی ) سەی یف ە وم س ح مر 
ەند کەس وەک میرزا ئەحمەد قادری،  شاری مەهاباد، و چ  ی سەرۆکی ئیدارەی فەرهەنگ 

 دەست بەکار دەکەن.    و   دەبێ بە موعاونی سیف قازی 

اغای شێخ عەلی وەک نازمی  امۆستا و ئ خەلیل فاڕووقی، ئەحمەد تورجانی زادە، وەک م 
ێز " دێتەدەر و  ر ەژێر چاوەدێری " تەو ل مەدرەسە دیاری دەکرین. و هەروەها مەدرەسە  

سەرپەرستی فەرهەنگی ورمێ. و لە ڕوانگەی ماڵیشەوە بووجەی بۆ دیاری    ر دەکەوێتە بە 
 * دەکرێ و پێویستی بە یارمەتی ماڵیی خەڵک نامێنێ. 

 
لە لاپەڕەی فەیسبووکی بەڕێز موحیب    ١٩٢٩ـ    ١٣٠٨ەدرەسەی سەعادەت ساڵی  م   وێنە: 

 مەهابادی وەرگیراوە. 

 میرزا ئیبراهیم قازی ی و   ـس دەڕی و م ادر  ۆستاکان لە ڕاستەوە: میرزا ق م ما 

 بێت.   ١٣١٣ـ    ١٣١٢وێنە: مەدرەسەی " سەعادەت " دەبێ ساڵەکانی  

میرزا     ـ٤اڕووقی  میرزا جەلیل ف    ـ٣حی  و ـ میرزا ئەحمەد فتو ١ە لای ڕاستاوە:  ل مامۆستایان  
 خەلیل فەتاح قازی. 

 ەفەری چوارەم: عەلی فەرهاد ن لە لای ڕاستەوە    فی یەکەم  ـڕدەی   دانیشتوو 

 بنەماڵەی بەڕێزی " عەلی فەرهاد " وەرگیراوە.  وێنە: لە ئالبوومی  

رەسەی " سەعادەت " دەکا و  اریک و روون "دا باس لە مەد  ـمامۆستا هێمن لە کتێبی " ت 
: بابم ناردمیە سابڵاخ تا لە مەدرەسەی دەوڵەتی بخوێنم. لەپێشدا زۆم پێخۆش  دەنووسێ 

ە مەدرەسەی " سەعادەت " ناونووسیم کرد. مەدرەسەکەمان خانووێکی گەورە و  ل بوو.  
 کۆن و کەلاوە بوو. تاقە چاوەیەکی ئاودەست هەبوو قەت وبەر نەدەکەوت. 

مەدرەس  فەڕاشی  نە  بەڵام  بوو،  نیزێک  لێ  نە  مزگەوتمان  و  وەدەرکەوین  دەێهێشت  ە 
بۆشکە  مزگەوت.  ئاودەستی  بچینە  دەداین  ڕێگای  مزگەوت  چـۆمی  مجێوری  ئاوی  یەک 

بۆگەن لەبن دیوارێک داندرابوو. دەفرێکی تەنەکەیان لەسەر دانابوو، ئەو هەموو منداڵە  
ەسەر چوونە ئاودەست و ئاو خواردنەوە شەڕ  ل بەو دەفرە ئاویان دەخواردەوە. هەمیشە  

و شاگردەکاندا پەیدا دەبوو و" نازم "ی مەدرەسە، کە پیاوێکی زۆر زاڵم بوو بیانووی  لەنێ 
 وەگیر دەکەوت کە دارکاریان بکا. 

ژووری دەرس خوێندنمان تەنگ و تاریک بوو. پەنجەرێکی تێدا بوو کە لەباتی شووشە  
درابوو.   لێ  کردبوو.  کاغەزی  چەور  رۆن  بە  کاغەزەکەیان  بێ  رووناکتر  ئەوەی  بۆ 

رسییەکانی چەپرەک و شکاو بوون. مێز و کورسی مامۆستاش لە ئێمە باشتر نەبوو.  کو
مامۆستاکەمان پیرە پیاوێکی کوێرە مووشەی زۆر توورە و تۆسن بوو. هەمیشە سێ چوار  
هەرکەس   داندرابوو.  مێزەکە  لەسەر  ئەستووری  و  لێک  و  لووس  باڵووی  ئاڵوو  شووڵی 

 ەر زۆر بێ ڕەحمانە وەردەگەڕا سەروگوێلاکی. دەرسی نەزانیبا یا ورتەی لەبەر هاتباد 

تر بوو  سەش لەپار باش ە ر : وەزعی مەد ەنووسێ ێژایی باسەکەیدا د ە دڕ مامۆستا هێمن ل 
ە هی پار زۆر خۆشتر و رووناکتر بوو، مامۆستاکانیشمان باشتر بوون. بەڵام  ل ژوورەکەمان  

ەموومان  بەزاکوون بوو، ه ووتین زۆر تووند و   ـیەکیان کە کورد بوو و دەرسی فارسی پێدەگ 
ئازەری بوو. فارسی ئەوەندە خراپ دەگوت  حیسابمان    ی امۆستا رووحمان لێ تۆقی بوو. م 

 کە ئێمەی منداڵ گاڵتەمان پێدەکرد. بەڵام حیسابی باش فێر کردین. 

لەبیرمە ئێوارێک جەدوەلی زەربی بۆ نووسینەوە و هەر یەکە دانەیەکی داینێ و حاڵی  
ن. گوتی: سبەینێ ئێوارە لێتان دەپرسمەوە و هەر کەس ڕەوانی  کردین چۆنی لەبەر کەی 

نەنووستم تا لەبەرم کرد. سبەینێ   نەکردبێ غەڵەت و شووڵی لێ دەدەم. من ئەو شەوە 
ە   ــەبوو بە تەواوی لەبەری بێ و وێی نەکەوی. تەنانەت من ک  ــەس ن  ــلێی پرسینەوە، ک 

ئەوەبوو   خۆش  خوارد.  هەر  ئافەریمانە  شووڵێکم  کردبوو  لەبەر  چاکم    ی امۆستا م زۆر 

لەباتی ئەو    زەحمەتەی    ئەو   ۆستاکەی ترمان  ـام حیسابمان بۆ خۆی لێی نەدەداین و م 
 دەکێشا. 

                          

                      

                           
     ١٩٦٠ـ     ١٣٣٨مەهاباد ساڵی    ، مامۆستا هێمن                                  

 ١٩٢٩ـ    ١٣٠٨ی   ــاڵ  ــس   مامۆستا ئیبراهیم قازی    مەدرەسەی " سەعادەت "            

کیم زادە  ح دون  اباد در آیینەی اسناد تاریخی، فری  ـە کتێبی ساوجبڵاغ مکری، مه ل وینە:  
 . وەرگیراوە 

  " کتێبی  لە   " هێدی   " حیسامی  ئاغای  ب خالید  "دا  شکاو  گووتن ئاوینە  شێوەی    ی اسی 
: لە مامۆستاکانی ئەو کاتەی مەهاباد ئەوەی کە ناویانم  ا و دەنووسێ درەسەکان دەک 

ەبیر مابێ: یەکیان " ماجد " مودیری دەبیرستانی پەهلەوی و، ئەوانی تر بە دوای یەکدا  ل 
بوون:   بەڕێزانە  مامۆستا  عبدالحسێن سەن " ئەو  ئەدەبیات،  مامۆستای  وور،  پ   ایی" 

امۆستای حیساب و هەندەسە، " شەعبانی " مامۆستای موسیقی و، هەرەوهاش مامۆستای  م 
ەکتەبی " سەعادەت " و،   ـەری ئەو کاتەی م  ـزۆر بەنرخ " عەلی مەحموودی " بەڕێوەب 

مامۆستا " محەمەد ئەسحابی " ڕێکخەر و نازم، کە ئەو دوو بەڕێزە جارێک لە مەکتەب  
کەیەک بزانم لە سایەی سەری وانە و، جارێکی  ئەوڕۆ ئەلف و بێت ام بوون و ئەگەر  مامۆست 

 ە سیاسەتدا دیسان بوومەوە قوتابی وان... ل تریش بە گەورەیی و  

دەرس گوتنی مامۆستا عبدالحسێن پوور کە خۆی فارس بوو لە حیساب و هەندەسەدا  
بەڕاستی سەرنج ڕاکێش و زانایانە بوو، هێندەی لەبیرم بێ من خۆم قەت لە مەکتەب  
وانەبووە لە حیساب و ڕیازیدا نمرەی باش وەرگرم و، ئەگەر ڕۆژێک نمرەی زۆر باشم  

بوو، جا    ٢٠مرەی باش لە مەکتەبی ئەو کاتە  کە ن   ١٢زۆر زۆر    ١٠وەرگرتبا دەگەیشتە  
لە حیسابدا زۆر کۆڵ بووم دەرس گوتنەوەی ئەو مامۆستایە کە  لەبەر ئەوە کە من خۆم  

 زۆر بەسەریدا زاڵ بوو سەرنجی ڕاکێشا بووم. 

عی،  ی لە هاودەرسەکانم ناوی هێندێکیانم لەبیرە وەک: ڕەسووڵ کەبوودی، سەعید شاف 
محەمەدی گەورک، سەید مستەفا سەید ئەحمەدی، و سەید  دەشتی، حوسێن تدین، حوسێن  

 کەریم سەید ئەحمەدی. 

لە هاودەرسەکانی ئەو کاتم هێندێکیان ماون و، دیارە ئەوانیش وەک من هێندەی نەماوە  
ار هێنانی مندا  ب بەڕێزانە لە فێر کردن و    پیر بن! جا چ بۆ ئەوان و، چ بۆ ئەو مامۆستا 

خۆیان بە گیژی وەک منەوە ئیشاندووە ئەوەی ماون بەختەوەری  دەوریان هەبووە و سەری  
و تەمەنی دڕێژیان بۆ ئاوات دەخوازم، ئەوەی نەماون خوای گەورە لە سووچیان خۆش  

 بێ. لێشم سوورە نەماون خۆ عومری نوحیان بۆ نەهاتووە. 

ش م محە  ل ا ەد  بیرەوەرییەک ـپەسندی   " کتێبی  ش ە  دەن ا انی  "دا  :  ووسێ پەسندی 
ەدرەسەی " سەعادەت " پیاوانی زانا و بەناوبانگی ئەوکاتە وەک:   ـان لە م مامۆستاکانم 
م  قادر  ح ی ودەڕ مەلا  مودەڕی ەسەن سی،  فازیلی،  ی  مامۆستا  قازی،  برایمی  میرزا  سی، 

امۆستا محەمەد ئەسحابی، مامۆستا عەلی مەحموودی، مامۆستا قادر قازی، مامۆستا  م 
ئەم  ب مو  بوون.  دەد ەللیغی  هەوڵیان  و  مامۆستایانە  ئەدەبی  و  فەرهەنگی  هەستی  ا 

لێکدانەوەو   شەشەمدا  و  پێنج  پۆلی  لە  بێنن،  وەئەگا  قوتابیکدا  مێشکی  لە  زانستی 
عو  شیعر،  ئاسایی  م شیکردنەوەی  بەلامانەوە  سەعدی  و  شیرازی  حافزی  خەییام،  ەری 

 بوون. 

 ١٩٣٧ـ    ١٣١٦محەمەد شاپەسندی تەورێز ساڵی                               

س  رەوانشاد  ساڵ  دوو  کێشا و یف ە دوای  کار  لە  دەستی  قازی    یەوە لقوزات  رەوانشاد  و 
 مەهاباد.   محەمەد بوو بە سەرۆکی ئیدارەی فەرهەنگی شاری 

و    ١٣٠٥: لە هاوینی ساڵـی  نووسێ انیدا دە ـەک ی ە بیرەوەری ـغای سەید قادر جەعفەری ل ئا 
ی مامۆستای مەدرەسە  وحی " کە خۆیش و، میرزا " ئەحمەد فت مەدرەسە دادەخڕا کە    ١٣٠٦

وە. منیش ئەو دوو هاوینە بێ وچان و بە  ەکی کردبۆ بخانەی ە بوو، لە ماڵەکەی خۆی مەکت 
 علاقێکی زۆرەوە تەواوی دەرسەکانم خوێند. 

بە  من کلاسی سەرەتایی کە دوای کلاسی ئەوەڵ بوو و پێیان دەگووت کلاسی " تەهیە " 
تیحاناتی  زۆر بە چاکی لە تەواوی ئیم   ١٣٠٦یەک ساڵ تەواوم کرد و لە ئاخری ساڵی  

 انە هاتمەدەر. کلاسی ئەوەڵ سەرکەوتووی 

وا لێخۆش بێ، زۆر لە  خ وحی " بنووسم:  وش لەسەر میرزا " ئەحمەد فت ێکی ا چەند دێر ب 
کاری دەرس گووتن و فێر بوونی قوتابیان دڵسۆز و جێدی بوو، بەڕاستی خۆی علاقەیەکی  

ە   ـ ــی دڕێژی ل  ـشووڵەیەک زۆری بەکاری مامۆستایی هەبوو، و تەنیا بەس بۆ پارەی نەبوو.  
ە دەستی  غلی کردبا زۆر بە سەبری ل و ار یا شو وو، ئەگەر قوتابێک هات و هاو ب لای دەستی  

ووی  ڕ کانیش هیچ نارەحەت نەدەبوون دەیانزانی مامۆستا لە  ە یا لە بازووی دەدا، قوتابی 
 خۆشەویستەوە ئاوادەکا. 

حەل  ڕەحمان  خۆی دکتۆر  بیرەوەرییەکانی  کتێبی  لە  مه ەوی  از  بەناوی"  تا   ـدا  اباد 
بایکانور" دەنووسێ: لە گەڕەکی تازەکەمان زوو لەگەڵ کوڕەکانی کووچە ئاشنا بووم،  

 ئێمە بوون.   کە نیزیکترین جێرانی یسی  ە مان ئوو و ڕەح وەکی ئاغای قادر  

بوون. هەموو    دوو کەسە  ئەم  بۆ مەدرەسە  کە    ی ڕۆژ   هۆکاری چوونەوەی من  دەمدیتن 
بێ ئاگاداری    . منیش ڕۆژێک وون  ـدرەسە دەچ ەڵی دایە وە بەرەو مە باغ   کتێبان لە بن 

گی گوێم لە زەنگی مەدرەسە  ە بنەماڵەکەم وەدوایان کەوتم. نیزێک مزگەوتی ڕوستەم ب 
هەڵات  هەردووکیان  چەپ بوو،  دەستی  کووچەی  لە  و  م  ـن  نێو   ـچ   زگەوتەکەدا  ـی  وونە 

ومە  بوون، منیش چو زۆر لە سەفدا ڕاوەستا   رێکی گەورە و منیش چووم. منداڵانێکی ەسا ح 
 یەکێک لە سەفەکاندا ڕاوەستام. 

کی هات و  ە منی دیت بزەێ ڕادەگەیشت، کاتێک ک مەدرەسە بەسەر سەفەکاندا    ی دیر و م 
 : تۆ لێرە چ دەکەێ؟ لام هات و پرسی بۆ 

 گوتم: هاتووم دەرس بخوێنم! 

 و گوتی: لێرە ڕاوەستە.   د بۆ سەفی مناڵە بچووکەکان دەستی گرتم و منی بر 

یش وێرای وان چوومە سەر کلاسێ کە لە قاتی  تەهیە بوو، من سەفەکە، سەفی کلاسی  
بوو  بیناکەدا  ل ل و    دووهەمی  یەکێک  مناڵ ەکن  سەیر  ە  زۆر  مناڵەکان  دانیشتم.  ەکان 

ومی ئاغای " ئەحمەد فتووحی "  تەهیە مرح   دەکرد، مامۆستای کلاسێ تەماشای منیان  
ئاخر لەو    بابمی پرسی.   و   و چاوی بەمن کەوت، نێوی منو بوو. کاتێک کە هاتە کلاسەی  

پێم   شارە بچووکە  ی هەموو کەس یەکتریان دەناسی،  لە دەرس گووتنی  وایە  ەک مانگ 
ک بووم دوایی دوو  ە زیر   ە فێر ببووم و   ی بێ   ب ئەلف ە لە مەکت کە  ن و  ـچ ەڵام من  چووبوو، ب 

ێ و یادی بەخێر   ـۆش ب  ـخوا لێ خ   د. ە کلاسی تەهیە بۆ کلاسی یەکەم بر ل مانگ منیان  
 فتووحی " چ پیاوێکی شەریف و میهربان و دڵسۆز بوو. بێ ئاغای "  

ۆستا چەپ   ـفازیلی بوو. مام   ی ئاغای مەلا عەبدوڵڵا   ی سەرەتایم مامۆستای کلاسی یەکەم 
کلاسێ  ە ڕەشەکەی  دیکەی بە دەستی چەپ لەسەر تەخت   ی  ـوو، حیساب و درەسکان ب دەست  

 . دەنووسی 

مەدرەسە  یەک  تەنیا  کات  مەدرەسەی    ی ئەو  بەنێوی  هەبوو  مەهاباد  لە  کوڕانە 
م   " ناز مە ی  دیر و "سەعادەت  و  مەحموودی  عەلی  ئاغای  ئ درەسە  مەدرەسە  اغای  می 

ئەسحابی و لە مامۆستاکانیش، ئاغای ئەحمەد فتووحی، ئاغای فازیلی، مەلا  مەحمەد  
ی  من تا کلاس   و ئاغای موبەللیغیم لەبیر ماوە.   ەسەن و قادر مودەڕیسی  ـمحەمەد و ح 

 م خوێند. چواری سەرەتایی لەوێ 

ە  ل نەچیان  وە و چوو بۆ ماڵی میرزا مستەفا پی ایە ەدرەسەکەمان گوازر م لە کلاسی پێنجم  
پڕ لە داری تێدا بوو،  ن و باغێکی  جی حەسەن، حەسارێکی زۆر پان و بری ی حا  ـگەڕەک 

عەیبێکی  هەیبوو   بەڵام  بەڵام   کە  کردن،  یاری  بۆ  نەبوو  بیناکەدا    شوێنێکی  پێش  لە 
وە  یکان دەچوونە سەرە ەند پل جێگایەکی هەبوو کە منداڵەکان بە سەف ڕادەوستان و لە چ 

 ن. بۆ کلاسەکا 

قەد  بەو  من  ل ک   ە بەیانان  پلی ورتەوە  بڵیند  ەسەر  دەنگێکی  بە  و  ڕادەوستام  کانەکەدا 
منا  و  دەخوێندەوە  بەیانانم  د ک ە ڵ دوعای  دەکردەوە. انیش  کلاسی  م   ووپاتیان  امۆستای 

   زانم خەڵکی تەورێز بوو یا مەراغە. زی بوو، نا پێنجمان ئاغای واع 

رد. لە تەواوی دەوڕانی خوێندی   ـساڵی شەشمی سەرەتایم لەهەمان مەدرەسە تەواو ک 
   سەرەتایم هەمیشە شاگردی یەکەم بووم. 

   قازی محەمەد سەرۆکی ئیدارەی فەرهەنگ 

ساڵی  قـازی   لە  ساڵی    ١٣٠٥محەمەد  ماوەی    ١٣١٠تا  ئیدارەی  س   ٥بە  سەرۆکی  اڵ 
مەدرەسە ماوەیەدا    و لە بوو،    فەرهەنگ  مەدرە دامەزرا   دوو  یەکیان  سەرەتایی  .  سەی 

و ئەوە   " پەرماس تریا ی  "پەهلەوی  بەناوی"  دوای ن مەدرەسەی کچان  ناوەکەی    ی " کە 
یەکەم مەدرەسەی  "  پرماس  "  ] مەدرەسەی  گۆردەڕا و بوو بە مەدرەسەی " پەروانە ". 

بە   ناسراو  تەبرێزی،  حەسەن  میرزا  کە  مۆدڕن،  شێوەی  بە  مەهاباد  شاری  لە  کچان 
سە بە  ە ەزراند. دوایی هەمان مەدر م ی لە شاری تەورێز دا   ١٣٠٥"ڕەشیدیە " لە ساڵی  

 " پرماس   " ناو  هەمان  بە  و  شێوە  لە   هەمان  میرزا حەسەن    هەمان   و  لایەن  لە  ساڵ 
 تەبرێزی لە شارەکانی تاران، ورمێ و مەهابادش دامەزرا.] 

زیز مەولەوی بوون بە  ە ع ەحموودی، عەبدوڵڵا فازیلی، عەبدول لەم ساڵانەدا ئاغایان: م 
 *   مامۆستا و دەستیان بەکار کرد. 

 

 
 

 
سە     " مەدرەسەی  " ع وێنە:  مەهابادی    ادەت  موحیب  بەڕێز  فەیسبووکی  لاپەڕەی  لە   ،

 وەرگیراوە. 

ە کاک برایمی قازی. کاک برایم  جێگای خۆی دا ب   ١٩٣١ ـ  ١٣١٠ازی محەمەد لە ساڵی  ق 
لە کار کێشا م   ٦ بوو و دەستی  ئیدارەی فەرهەنگ  و دیسان ئاغای    یەوە انگ سەرۆکی 

ـ    ١٣١٢مەهاباد تا ساڵی    شاری   ی  ـە سەرۆکی ئیدارەی فەرهەنگ  ــیوسف شوجاعی بۆ ب 
١٩٣٢ .   

 ١٩٢٨ـ    ١٣٠٧ڵی  قازی محەمەد و قوتابیکانی مەدرەسەی سەعادەت سا             

وێنە: حەساری مەدرەسەی " سەعادەت " مەهاباد ـ ماڵی میرزا مستەفا پینەچیان ساڵی  

 ١٩٣٣ـ    ١٣١٢

 وەرگیراوە. وێنە: لە لاپەڕەی فیسبووکی بەڕێز کاک عەبدوڵڵا سەمەدی  

مەدرەسەی سەعادەت  ساڵی شەشی سەرتاەیی   " فەرهادی  عەلی   " ئاغای    کارنامەی 

   ١٣١٧ساڵی  

 لە ئالبوومی بنەماڵەی بەڕێزی فەرهاد وەرگیراوە. وێنە:  

 ١٩٣٢ـ    ١٣١١قادر جەعفەری ساڵی  وێنە: کارنامەی جەنابی سەید  

 محەمەد جەعفەری وەرگیراوە. وێنە: لە لاپەڕەی فەیسبووکی بەڕێز کاک  

 ١٩٣١ـ    ١٣١٠وێنە: کارنامەی شەشەمی سەرەتایی ئاغای" محەمەد نانەوازادە " ساڵی  

 وەرگیراوە.   ی بەڕێز کاک محەمەد جەعفەری ک فەیسبوو لاپەڕەی    وینە: لە 

 یەکەم کلاسی دەبیرستان 

یەک کلاسی دەبیرستان بە مەدرەسەی " سەعادەت " زیاد دەکرێ    ١٩٣٦ـ    ١٣١٥لە ساڵی  
بەرەو   خوێندن  بۆ  تەواوکردنی خۆلی سەرەتایی  دوای  نەبن  مەجبوور  خوێندکاران  تا 

 شارەکانی تر بڕۆن.  

" نەس م   ١٩٣٧ـ    ١٣١٦لە ساڵی   ئیدارەی    ڵڵا و ر ەرحومی  بە سەرۆکی  بوو   " پەژووهیش 
بە مەد  دیکە  دوو کلاسی  ویدا  زەمانی  لە  و  زیــاد  رە فەرهەنگی شاری مەهاباد  سەکە 

ە مەدرەسەی " سەعادەت "  ل دەکرێ و دەگاتە ڕادەی سیکلی یەکەمی دەبیرستان، ئیدی 
 *   دادەبڕێ و خۆی بەناوی دەبیرستانی " ئێرانشهەر " سەربەخۆ دەبێ. 

 

 

 
 ١٩٣٦ـ    ١٣١٥مەدرەسە و دەبیرستانی " سەعادەت " ساڵی                    

 وێنە: لە لاپەڕەی فەیسبووکی بەڕێز کاک محەمەد جەعفەری وەرگیراوە 

 ین ە کاک جەعفەر ئەفسەر ـ پەروانە ئەحمەد                               

       ١٣٥٧ـ    ١٣٣٢شوێنی مەدەرسەی سەعادەت لە ساڵی  

ین " گرت، پەروانە  ە فەیسبووکەوە پێوەندیم لەگەڵ  بەڕێز " پەروانە ئەحمەد لە ڕێگای  
مامۆستای مەدرەسەی " سەعادەت " بووە. پەروانە    ١٩٧١ـ    ١٣٥٠خانم ماوەیەکی کورت  

یان   ت   اوژینی کاک جەعفەر ئەفسەر باسی شوێنی مەدەرسەی" سەعادەت " ەگەڵ ه خانم ل 
فەقی روبەرووی  ۆ م بۆ کردم. لە ماڵی ئاغای    ١٩٦٠ـ     ١٩٥٤ـ    ١٣٣٨تا    ١٣٣٢لە ساڵی  

ە بۆ خۆم" پەروانە"   زاهیری ک ژی مو اڕێ دوایی دەچێتە گ ی ـ ماڵی حاجی محەمەد شلماش 
 ندووە. ێ خوێ ەو م ل کلاسی یەکەم 

ت  ە ربی ە ەدرەسەی " سەعادەت " دەچێتە ماڵی حاجی قاسمی وەفا روبەرووی ت دوایی م 
بەدەنی. دوایی دەچێتە ماڵی ئاغای نەجمەزادە روبەرووی ماڵی ئاغای سەراجی. نیزێک  

ق   ١٩٧١ـ    ١٣٥٠انی  ساڵەک  پێشەوا  ماڵی  کووچەی  خانمە  خانمە  ماڵی  ازی   ـدەچێتە 
ساڵ   ، محەمەد  لە  ئێران  شۆڕشی  مەدرەسە   ١٩٧٩ـ    ١٣٥٧ی  تا  ئیتر  ساڵەدا  لەم    ی . 

 "سەعادەت " نامێنێ. 

   ان لێ نەکردووە. ، و تا ئێستاش هیچ شتێکی اوە ەرم سەی " سەعادەت " ه شوێنەواری مەدرە 

 
وێنە: شوێنەواری مەدرەسەی " سەعادەت " کــە هەر چواردەوری دیوار کێشراوە. ساڵی  

   ٢٠١٩ـ    ١٣٩٨

 . اردم ۆ ن ب اس بۆ کاک فەریدون حەکیم زادە کە ئەم وێنەی  ـپ س   

 یەکەم مامۆستای دواناوەندی لە مەهاباد  

ە دایک   ـشەمسی لە سەردەمی ناسرەددین شادا ل   ١٢٧١ساڵی    میرزا" ئەحمەد فتووحی " 
ا، موزەفەرەدین شای قاجار کە دەورانی مەشرووتیەت بوو و  بووە. دوای ناسرەددین ش 

محەمەد  دوایە محەممەد عەلی شای قاجار، ئەحمەد شای قاجار، ڕەزاشا پەهلەوی و  
ەوی، یانی باوکم دە سەردەمی ئەم شەش پادشایەدا ژیاوە. ئەو لە پێشدا  ل ڕەزاشا پەه 

  ەسەن و باپیری قادر " حاجی ح ووە. دایکی ناوی خەجیج و باوکی ناوی  ب مونشی باپیرم  
 قادر" بووە. 

حاجی قادر کابرایەکی زۆر دەوڵەمەند ودەست ڕۆیشتوو بووە و لە ناوچەکانی کوردستان  
عوسمانی ئەوزەمانی دا خەریکی تجارەت بووە کە ئێستا بەشێکی لە کوردستانی  ئێران و  
 عێراقە. 

باوکی من کە دەبێتە نەوەی حاجی قادر وەک مونشی لە خزمەتی دا دەبێ. یانی بەو  
سەرنجەوە کە تجاڕەتێکی بەربڵاوی دەو ناوچەنەدا هەبوو، نیازی بە حیساب ڕاگرتن و  

در، باوکم بۆ ماوەیەک خۆ هەڵدەسووڕێنێ کە ئەو  مونشی بووە. دوای مردنی حاجی قا 
کارەی باپیری درێژە پێیدا و ئەویش خەریکی تجارەت بێ. بەڵام لێ روون دەبێتەوە کە  

   ئەو کارە دە توانای ئەودا نییە. 

باوکم میرزا " ئەحمەد فتووحی " تاقانە بووە و دوای ئەوەی لە تجارەت دەکێشێتەوە،  
لە سابڵاغ بەناوی میرزا " ئەحمەد فتووحی " مەکتەب خانەیەک دەکاتەوە یانی ئەو  

 زەمانی مەدرەسە نابێ.   

کتێبی بوون کە هەموویان دەست نووس    ١٠ئەوەندەی لە بیرمە و کتێبەکانی باوکم دیون،  
ە بواری پزیشکی دا بە شیعر نووسیبوو کە قەوارەیەکی درێژی بوو  ل . کتێبێکی بوو  بوون 

و پانایی لە چاو کتێبی دی کەمتر بوو. گۆیا لە علوومی زەمانی خۆیدا زۆر شارەزا و  
 سەرئامەد بووە و ڕیازیدانێکی بەرجەستە بووە و لە عێلمی تێب دا گەلێک شارەزا بووە. 

حمەد دێ و مەکتەب خانە دادەنێ و لە دوایە کە مەدرەسە  باسی ئەوەم کرد کە میرزا ئە 
دەبیری   دەبێتە  دادەمەزرێ  کە  دەبیرستان  و  مەدرەسە  مەعلیمی  دەبێتە  دادەمەزرێ 

کمەکانیشی هەمووی ماون کە یەکێک لە ئیبلاغەکانیدا  و و زۆربەی ئەو حو دەبیرستان  
ن بەم پێیە یەکەم  نووسراوە" ئەتۆ ئەوە دەبییە دەبیری دەبیرستان و مانـگێ سێ تمە 

ەوێش خزمەت  ل دەبیری دەبیرستان لەو شارە بووە. لە دوایە دەچێتە سەردەشتیش و  
 دەکا و بە گومانم لەوەی و ڕەنگە هەر بۆ وەڕێ کەوتنی مەدرەسە چووبێتە سەردەشت. 

تەدریسی نەدەکرد و لە ئیدارەی فەرهەنگ بوو کە پێیان    ١٣٢٨میرزا ئەحمەد لە ساڵی  
ە  ل .  اف " دەگەڵ ئاغای لەشکری لەوی کاریان دەکرد  ـمعارف و ئەوق دەگوت " ئیدارەی  

مـەدرەسەرا دەچوومـە لای و ئاغای لەشکری هەموو جارە دەیگوت دوعایە بۆ بابت بکە،  
 ئەودەمی بابم نەخۆش بوو و سەرەتانی حەنجرەی بوو.  

شەمسی لە شاری مەهاباد کۆچی دوایی    ١٣٢٩/ ٨/ ٤میرزا " ئەحمەد فتووحی " لە تاریخی  
 دەکا. 

 حاجی عەلی فتووحی 

 ١٣٩٧هاوینی    ٢٠٦ەڕێز حاجی عەلی فتووحی، ژمارە  ب ەهاباد لەگەڵ  م وتووێژی گۆڤاری  

ئەوەندە بەرهەم و دەست خەتتەی بەڕێز " ئەحمەد فتووحی " کە لە لامن، ئەوەندەی  
نووس  و جوان  زۆر خۆش  دەستخەتێکی  بە  ئەوەی  لە  بێجگە  بوومەوە  ورد  راون،   ـلێیان 

 چەند بابەت لەخۆ دەگرن: 

ئەستێرەناس ١ و  نجووم  باسی  بەشێکی  دەکا   ــ  سەیروسە ی  جەدوەلی  بۆ  م و  ەرەی 
 راوەتەوە. کێش 

 ـ بەشێکی لە داودەرمان و ڕێکار و عیلاجی نەخۆشییەکان دەدوێ. ٢

 ـ بەشێکی باسی حیساب " ڕقومی " و " ئەبجەد "ە. ٣

ۆ عیلاجی ئەو ڕووداو و نەهامەتییان  ب ـ بەشێکی باسی حەدیس و دوعا و کارکردی دوعا  ٤
 کە بەربینگی مرۆڤ دەگرن. 

 بەشێکی نە زۆر بەرچاوی نامە و نووسراوەی شەخسین. ـ  ٥

 سوارە فتووحی 

 ١٣٩٧هاوینی ساڵی    ٢٠٦گۆڤاری مەهاباد ژمارە  

 شێعری میرزا ئەحمەد فتووحی 

نەن  منداڵی  بە  بوو.   ـئەمن  سونەتی  مامانی  نەنکم  بەخێر،  یادی  کردووم.  بەخیوی  کم 
کە   ماڵانەی  ئەو  هەبوو.  زیندووی  زۆر  یەکجار  زەینێکی  بەڵام  بێسەواد،  ەو  ئ ژنێکی 

 هاتۆچۆی دەکردن، دەکرێ بڵێم نیوەی سابڵاغی ئەوسەردەمەی دەگرتەوە. 

مێشک  لە  ئەودمیش  هەر  و  چیرۆک  و  شیعر  دەگرتە  گوێی  سەوادە  بێ  ژنە  یدا  ئەو 
کە    ،" مەلیحە  و  بدرییە   " داستان  ڕادەکشاین،  پێکەوە  کە  شەو  گەلێک  ڕادیدەگرتن. 
کتێبکی ڕۆمانی فارسی بوو بەناوی " جنایتکاران قرن بیستم "، لە چەند شەواندا بۆی  

 گوتم. 

میرزا ئەحمەد فتووحی نزیک بە سەت ساڵ پێش معلیمی تاکە مەدرەسەیەک بوو بە   
ەر زارەکی گوتووە   ـسەعادەت ". ئەو مامۆستایە، گازەندە شیعرکی س ناوی مەدرەسەی " 

د   ـنکم شیعرەکەی بە مێشک ئەسپاردبوو و چەن نە   کە باسی ژیانی هەژارنەی خۆی دەکا. 
ە لەو فێر بووم، بەڵام لە درێژەی ڕۆژگاراندا هەر  رەک جارانی بۆ خوێندمەوە. منیش شیع 

 ئەوەندەم بیرماوە، لە لێرەدا نووسیومەتەوە: 

 ورسیم  ــێ مێز و ک  ـەدا ب  ــەدرەس ـ ــە م ـــ ــمعەلیمم ل 

 رسیم ــ ــەمێکش ب ــ ــاوەستم ک ــ ــم ڕان ــ ــم و دەچ ـ ــدێ 

 ۆشێکیش منداڵ  ـەرزدارم، ک  ــرێ، ق ـ ــەک  ـی ب  ـاڵ ـــــ ــم 

 ەریب و عەوداڵ  ـاگا بۆچی گێژم، غ  ـەس تێم ن ـ ــک 

 ەر هاتووچۆمە  ــەسەر لینگان ه  ـبە درێژای ڕۆژ ل 

 ە ـ ــاوکیشم دۆم ــ ــەرەچیم، ب  ــە ق  ــوای ەڵک پیی   ــخ 

 ەنتوورمە  ـەرای منداڵ ساز و س ــ ــەی ژن و ه  ــپرت 

 ە  ـەڕۆم  ــەی باوک  ــاوە دێتە گوێم، ه  ــەبەر دەرگ  ــل 

 ردان ــ ــاگ ـ ــوو ب ــــ ــە وەک و و  ــەستوور ب  ــێ ئ  ـەرم ل  ـس 

 ردان ـ ــەڵ شاگ ــ ــە چەنێ زۆر لێدەدەم دەگ  ــەن  ــچ 

 ەل منداڵان  ــم دەگ  ــەت ــ ــشەک ەدرەسە زۆر   ــە م ـ ــل 

 ە ــ ــەرای ـ ــەرا ه  ــەموو ه ــــ ــ ــەو ه ـ ــئ   سەربـــــاقی 

 ایە* ـ ــەخ  ــاز ڵ  ــە خ ـ ــەمترە ل  ـــــ ــ ـزۆر ک    م ق و حقو 

 کەریم دانشیار 

 زۆری سپاس دەکەم.   ، ناردم   ەریم دانشیار بۆی اک ک ە ڕێگای فەیسبووکەوە ک ل 

 خات زلەیخا 

پێشخزمەتەکانی  یخا سارابابا،  ە زل  کۆنترین  لە  یەکێک  سارابابا  نادر  ئاغای  خێزانی 
پێشخزمەت  بە  مێردەکەی  کۆچی  دوای  کە  فەرهەنگ،  فەرهە   لە   ئیدارەی  نگی  ئیدارە 

 دامەزرا. ژنێکی کورتە باڵا و قەلەو و زۆر سادە بوو و بە حقوقێکی زۆر کەم کاری دەکرد. 

ئەوە  هۆی  بە  زلەیخا  شێعری ،  ی ناوی  چەند  شان   لە  نیشتمان لە  دایکی  کە  ۆی  لە  دا 
سەی پەهەلەوی بە بەشداری قوتابیان و مامۆستاکان لە حوزوری پێشەوا قازی  ە مەدر 

ا گوترابوو، ئیتر ئەوە شێعرە وەسەر زمانی  ڕ محەمەد و مەلا مستەفا بارزانی نەمایش د 
 خەڵکی کەوتبوو. 

سەدیق  ەعروف فتووحی کە ئەو کات لە گەڵ ئاغای عوسمان دانیش و ئاغای  ئاغای م 
پرسیارم  دەکرد  نەمایشان  و...  جۆرەیە،    ، کرد لێ     ئەنجیری  بەم  شێعرەکە  لە  بەشێک 

 دیانخوێندەوە:   لەگەڵ مۆسیقا   لەسەر سەحنە   هەڵبەت شێعرەکە 

 ەنگم و شوغلم دەبیرە         خۆراکی زۆر خۆشی من نان و پەنیرە ـ ــەره ــ ــەندی ف ــــ ــکارم 

 چەن بەس لێ دەدەم دەگەڵ شاگردان        سەرم لێ ئەستوور بووە، بۆتە باگردان   نە چە 

   ەرایە        حقووقم زۆر کەمترە لە خات زلەخایە  ـەو هەموو زۆر کێشە و ه ـ ــسەرباقی ئ 

 * داشا مەجید، سڵاو لە سابڵاغ ، نووسەر: ئەحەد ئەنجیری موتلەق  لە کتێبی:    

 میرزا ئەحمەد فتووحی                                       

 ١٣٢٠وقی میرزا ئەحمەد فتووحی ساڵی  حق   وێنە: بەڵگەی 

بــەڵــگەی  م ـحق   وێنە:   " فتووحی   ئــەحمەد   " میرزا  ک  ــوقی    ٦،    ٥ی   ـلاس  ــامۆستای 

 ١٣٢١مەدرەسەی سەعادەت ساڵی  

ئیدارەی معارف و ئەوقاف بۆ میرزا ئەحمەد فتووحی مامۆستای کلاسی    وێنە: بەڵگەی 

 ١٣١٤سێهەم مەدرەسەی سەعادەت ساڵی  

 سەرچاوەکان: 

  " ادبیات کردی  و  فرهنگ  مرکز نشر  نـاشر:  قـاضی،  فتاح  اضطراب، خلیل  پر  ـ سالهای 
 ١٣٧٠انتشارات صلاح الدین ایوبی ". چاپ  

ـ خاطرات زندگی پر ماجرای دکتر آسو، " چهرە مهاباد " بە قلم دکتر قادر محمودزادە    
 ١٣٧٤نشر هور چاپ  

 ١٣٧٧چاپ    ، سید محمد صمدی، انتشارات رهرو ـ نگاهی بە تاریخ مهاباد 

ردآوری: فریدون حکیم  ـ ساجبلاغ مکری " مهاباد در آیینەی اسناد تاریخی "، تالیف و گ 
 ١٣٨٩زادە، نشر فرهنگی هیوا مهاباد چاپ  

ئام انی محەمەد شا بیرەوەرییەک ـ   ، سلێمان  ـادەکردنی سدیق ساڵ پەسندی،  بنکەی   ـح  ی 
 ٢٠٠٧ژین ساڵی  

یەکانی ئاغای سەید قادر جەعفەری، کە ئێستا چاپ نەکراون، و بەشێک لەم  ی ـ بیرەوەر 
  پاس اردم زۆری س جەعفەری لە ڕێگای فەیسبووکەوە بۆی ن بیرەوەریانە کاک محەمەد  

 دەکەم. 

 ١٣٩٨ـ از مهاباد تا بایکانور، خاطرات دکتر رحمان حلوی، انتشارات دید چاپ  

 ١٣٩٧ساڵی    ٢٠٦ـ گۆڤاری مــەهــاباد ژمارە  

 ەجێور، نووسینی مامۆستا هەژار  ـــ چێشتی م 

 ک و روون، نووسینی مـــامۆستا هێمن  ـــ تــاری 

 ١٣٩٦ساڵی    ٣وەرزنامەی کەشکۆڵ، ژمارە  ـ  

 ٢٠٠٨یان بیرەوەری هێدی، بڵاوکراوەی ئـاراس چـاپی دووەم هەولێر    ـ ئاوێنە شکاو 

راوەی سەید محەمەد سەمەدی  ێ بەسەرهات؟ کۆک ل ؟ و چـی  چی دەویست   اف چ بوو؟ . ک ـ ژێ 
      ١٩٨١مەهاباد  

 ١٩٩٣ەمین  نەوشیراون مستەفا ئ ەی سۆڤێتی دا،  ە گەم ل مەتی کوردستان، کورد  و ـ حکو 

 نووسینی: ئەحەد ئەنجیری موتلەق    ، ـ داشا مەجید، سڵاو لە سابڵاغ 

 ـ  لاپەڕەی فەیسبووکی بەڕێز کاک عەبدوڵڵا سەمەدی 

 ـ لاپەڕەی فەیسبووکی بەڕێز کاک محەمەد جەعفەری 

 ـەهــابــادی  ــ لاپەڕەی فــــەیسبووکی بــەڕێز موحیب م ـ

 ین ە فـەیسبووکی بــەڕێز پــەروانە ئــەحمەد ـ لاپەڕەی  

 ـ ئالبوومی وێنەی بنەماڵەی بەڕێزی عەلی فەرهــاد 

                                                 **** 

ەری هێژا: مێژووی مەدرەسەی " سەعادەت " پێویستی زۆرتر بە لێکۆێنەوە هەیە،  خوێن 
خوێندگا  ئ  لە ی جێگا ەم  هەیە  تایبەتی  شاری  ی ەرهەنگ ف پرۆسەی    ێکی    . اددا ب ا ه ە م ی 

بەداخەوە لە زۆربەی کتێبە مێژوویەکان ساڵ و دامەزێنەری ئەم مەدرەسەیە بە هەڵە  
نووسراوە. مەبەستی زیاتری من ئەوە بوو کە مێژووی ئەم مەدرەسەیە هەرچەند کورتیش  

   بێت بتوانن کەڵکی لێ وەرگرن.   ی بێ، ئامادەی کەم کە کەسانێک کە پێویستیان پێ 

خۆم  ـلێ  سنووری  بێ  سپاسی  دەبێ  ئەم   رەدا  دڵ    ئاڕاستەی  بە  کە  بکەم  بەڕێزانە 
ەمەدی ـ حاجی عەلی فتووحی   ـار ـ کاک عەبدوڵڵا س  ـکاک کەریم دانشی   : یارمەتیان کردم 

اک  ـ کاک محەمەد جەعفەری ـ کاک فەریدون حەکیم زادە ـ کاک موحیب مەهابادی ـ ک 
شنماز  ێ فەرهاد ـ پروانە خانمی ئەحمەدەین ـ گوڵاڵە خانمی پ ن فتووحی ـ کاک کەماڵ  ئاڵا 

 ئیفتخاری.   ـ نەسرین خانمی جەعفەری ـ سیمین خانمی 

وەرگێڕانی منە لە زمانی    نووسینەکاندا دامناوە، بەشێک لە    ) * ( کە لە ژێر ئەم نیشانە    
 فارسی بۆ سەر زمانی کوردی. 

 ٢٠٢٠/ ٠٧/ ٢١فاڕووق فەرهاد سوئێد  

